2008 թվականի օգոստոսի 1-ի դրությամբ
«Ստեփանակերտի տուն-ինտերնատ» ՊՈԱԿ է ընդունվել 13 միայնակ կենսաթոշակառու: Տուն-ինտերնատում ստացիոնար սպասարկման են ընդգրկված 70 ծերեր։
Ընթացիկ տարում ԼՂՀ պաշտպանության բանակում զինծառայության ժամանակ հաշմանդամ դարձած 62 քաղաքացու նախարարության կողմից հատկացվել է 8 միլիոն 925 հազար 2 հարյուր դրամ միանվագ օգնություն, 27 հաշմանդամի համար անվճար պատրաստվել է ոտքի և տարբեր տեսակի պրոթեզ, վերանորոգվել է 41 պրոթեզ։ Նախարարության միջնորդությամբ Երևանում կատարվել է 10 հաշմանդամի աչքի պրոթեզավորում, որի ծախսը կազմել է 650 հազար դրամ, ինչը լրիվությամբ կատարվել է պետական բյուջեի միջոցների հաշվին։ Հաշմանդամներին նախարարության կողմից անվճար հատկացվել է 33 թիկնասայլակ։ 74 հոգու հատկացվել են լսողական սարքեր, ինչպես նաև 38 զույգ տարբեր տեսակի հենակներ, 2 հատ քայլակ և 58 հատ ձեռնափայտեր։
ԼՂՀ-ում բնակվող 1101 Հայրենական մեծ պատերազմի հաշմանդամներին, մասնակիցներին, նրանց հավասարեցված անձանց և նույն պատերազմում զոհվածների այրիներին, 2803 ԼՂՀ պատերազմում զոհված զինծառայողների ընտանիքներին, 2659 ԼՂՀ պատերազմի հաշմանդամներին, միայնակ չաշխատող կենսաթոշակառուններին ԼՂՀ պաշտպանության բանակի և Շուշիի ազատագրման 16-րդ տարեդարձի և Հաղթանակի օրվա կապակցությամբ 89 մլն. 216 հազար դրամի չափով միանվագ դրամական օգնություն է հատկացվել, որից ընդհանուր առմամբ օգտվել է 7260 մարդ։
Համաձայն Լեռնային Ղարաբաղի հանրապետության «Զինծառայողների և նրանց ընտանիքների անդամների սոցիալական ապահովության մասին» օրենքի և «Զինծառայողների պարտադիր պետական ահովագրական գումարների չափերի և վճարման կարգի մասին», «Զինծառայության ընթացքում զոհված (մահացած) զինծառայողների հուղարկավորության, գերեզմանների բարեկարգման, տապանաքարերի պատրաստման և տեղադրման հետ կապված ծախսերի փոխհատուցման մասին» որոշումների և նրանց լրացումների միանվագ դրամական փոխհատուցումների վճարման համար հատկացվել է 1 մլն. 160 հազար դրամ միանվագ ապահովագրական դրամական օգնություն և 34 մլն.700 հազար դրամ գերեզմանների բարեկարգման ու հուղարկավորության համար։
ԼՂՀ պաշտպանության ժամանակ ստացված վնասվածքի կամ խեղման պատճառական կապով 1-ին խմբի անժամկետ հաշմանդամ ճանաչված 8 (ութ) քաղաքացիների հատկացվել է ձեռքի կառավարման ավտոմեքենա։
